
Introdución
Dámosche a benvida aos módulos transversais que vas cursar, os cales forman parte da acción formativa que estás a piques de rematar, que se compón de módulos formativos do certificado de profesionalidade, o módulo de formación práctica en centros de traballo e os devanditos módulos transversais.

Estes módulos son os seguintes:
· FCOXXX05 Formación para a Igualdade, de 8 horas de duración.

· FCOO03 Inserción laboral, sensibilización medioambiental e na igualdade de xénero, de 10 horas de duración.

Segundo a normativa da Xunta de Galicia, estes módulos deberán impartirse ao final do curso que fixeches, neste caso o Certificado de Profesionalidade FMEM0109 Xestión da producción en fabricación mecánica.
Se xa cursaches algún destes módulos, non poderás volver realizalos, así que se non figuras coma exento para a Dirección Xeral de Emprego e Formación da Xunta de Galicia, deberás aportar a documentación precisa para xustificar a exención.

Obxectivos dos módulos transversais
Os obxectivos, tanto xerais coma específicos, destes módulos transversais, cun obxectivo xeral para cada módulo e varios obxectivos específicos para cada un deles.

FCOO03 Inserción laboral, sensibilización medioambiental e na igualdade de xénero

Obxectivo xeral:

Coñecer técnicas e recursos facilitadores da inserción laboral, así coma a situación do mercado de traballo na familia profesional na que se integra a acción formativa principal, incidindo na sensibilización medioambiental e na igualdade de xénero.

Obxectivos específicos:

Módulo 1 Inserción Laboral: Coñecer técnicas e recursos facilitadores da inserción laboral, así como a situación do mercado de traballo na familia profesional na que se integra a acción formativa principal.

Módulo 2 Sensibilización ambiental: Potenciar no alumno a responsabilidade ambiental no exercicio da súa actividade profesional.

Módulo 3 Sensibilización en igualdade de xénero: Coñecer a igualdade de oportunidades entre homes e mulleres no ámbito laboral.

FCOXXX05 Formación para a Igualdade

Obxectivo do módulo:

Proporcionar os coñecementos básicos sobre igualdade de oportunidades que permitan analizar as situacións de desigualdade e incorporar os principios e estratexias desta igualdade de xénero como un criterio de calidade para a formación.

Obxectivos específicos:

Proporcionar os coñecementos básicos sobre a igualdade de oportunidades desde o marco conceptual sexo/xénero, ata o desenvolvemento histórico e lexislativo do concepto de igualdade de xénero.

Achegar criterios que permitan tanto analizar as situacións de desigualdade como valorar os niveis de igualdade alcanzados.

Incorporar os principios e estratexias da igualdade de oportunidades ao deseño das accións formativas.

Introducir a igualdade de oportunidades como un criterio de calidade para a formación, que desde unha postura activa, permita responder ás exixencias da realidade económica e social.

Contidos a impartir

Os contidos de cada módulo transversal están divididos en varios bloques a cursar durante as 18 horas de formación:

FCOO03 Inserción laboral, sensibilización medioambiental e na igualdade de xénero

MÓDULO I: INSERCIÓN LABORAL

—
Situación e tendencias do sector produtivo obxecto de formación

—
Desenvolvemento de estratexias persoais propias para a busca de traballo

—
Buscar traballo con axenda - Canles de emprego

—
Como gañar a selección: curriculum vitae, carta de presentación, entrevistas

—
Emprendedores: plan de negocio, montar empresas, axudas ao emprendedor, capitalización de prestacións

MÓDULO II: SENSIBILIZACIÓN MEDIOAMBIENTAL

—
Conceptos básicos: medio, cambio climático, desenvolvemento sostible

—
Boas prácticas ambientais na actividade profesional obxecto de formación

MÓDULO III: SENSIBILIZACIÓN EN IGUALDADE DE XÉNERO

—
Igualdade legal e igualdade efectiva

—
Igualdade no ámbito laboral: sectores produtivos, conciliación da vida laboral e familiar

FCOXXX05 Formación para a Igualdade

MÓDULO I. Marco conceptual

MÓDULO II. A igualdade de oportunidades

MÓDULO III. Situación actual das mulleres
Cronograma

Ao inicio destes módulos transversais informaráseche do cronograma do curso, onde terás o horario que se vai impartir durante estes derradeiros días do curso. Ademais, terás un cartel na aula onde aparecerá a data de inicio, de finalización, o horario e as observacións sobre o horario (días festivos, non lectivos ou días con horarios diferentes do horario xeral).
Descrición do material didáctico que se entrega

O día de inicio de impartición dos módulos transversais faráseche entrega do material didáctico e funxible para poder seguir con aproveitamento a impartición do curso, é dicir:

Manual dos módulos transversais

Bolígrafo

Bloc de notas

Ao ser unha formación 100 % subvencionada, estes materiais son totalmente gratuítos e só terás que asinar un recibín de material conforme recibiches os materiais que se entregan.

Sistema de seguimento e titorización
Debes ter en conta que neste tipo de formación en modalidade presencial vai ser o docente o que teña un peso máis significativo dando as indicacións e orientacións máis axeitadas para o estudo. A presencialidade facilita que o docente realice un reforzo persoal instantáneo, potenciando, dun xeito case individualizado, a aprendizaxe do alumnado, marcando o ritmo preciso cada un dos e das participantes, se é preciso.

O docente informarache sobre o cronograma ou calendario a seguir, marcando a evolución que deberías ir obtendo no proceso formativo, atendendo aos coñecementos e ás unidades a estudar. Nesta modalidade presencial, o docente poderá adaptar, segundo se forme o grupo, os coñecementos previos e os intereses do alumnado. Todo iso coa finalidade de permitir a aprendizaxe e desenvolvemento de xeito satisfactorio e, así, conseguir os obxectivos propostos, implicando un proceso constante de mellora continua.
Sistema de avaliación
Ao longo da acción formativa levouse a cabo un sistema de avaliación por parte do docente que comprendeu os seguintes aspectos:

—
Avaliación continua formada polas actividades e supostos prácticos realizados na aula.

—
Avaliación final a través da “proba de avaliación final” de cada módulo 

Debes ter en conta que os módulos transversais non forman parte do Certificado de Profesionalidade que cursaches, senón que son independentes e teñen que impartirse obrigatoriamente en cursos coma o que finalizaches.

O docente comprobará, na impartición destas 18 horas e a través dunha proba obxectiva para cada módulo, se resultas apto/a ou non apto/a en cada un dos módulos transversais da acción formativa.
Orientacións para o estudo
Tendo en conta a metodoloxía e o sistema de avaliación seleccionado, é importante comprender que o docente é o facilitador e guía no proceso de ensino-aprendizaxe, polo que entre as súas funcións atópanse:

Manter o interese e a motivación

· Avaliar a adquisición de competencias

· Realizar un seguimento do proceso formativo

Por iso suxerímoste os seguintes consellos para mellorar este proceso e superar con éxito os módulos transversais:

· Asiste de forma regular ás sesións cumprindo o calendario e o horario

· Pregunta ao docente todo aquilo que non entendas ou as túas dúbidas

· Repasa diariamente o aprendido na sesión presencial

· Lembra que o que aprendas pode axudarche no teu futuro profesional

Dereitos e deberes do alumnado
Entre os teus dereitos están os seguintes:
· Recibir a formación nos cursos derivados desta orde de forma totalmente gratuíta. Gratuidade absoluta do curso, incluídos o material de consumo e medios didácticos. O centro onde realiza o curso proporcionaralle todo o necesario.

· Percibir as axudas ou bolsas que se establecerán regulamentariamente pola Consellería de Economía, Emprego e Industria, se é desempregado/a inscrito/a no Servizo Público de Emprego de Galicia.

· Recibir algún dos seguintes documentos:

· Un diploma oficial, nos casos e cos requisitos establecidos segundo o curso sexa ou non modulado.

· Unha certificación polas horas e módulos a que asistisen, cando o soliciten aqueles alumnos e alumnas que non teñan dereito a diploma.

· Esixir calidade tanto no aspecto docente do curso como na maquinaria ou material complementarios da formación práctica.

· Utilizar todo o material e os medios tecnolóxicos necesarios para adquirir unha completa formación práctica.

· Reclamar contra calquera anomalía que detecten durante o desenvolvemento do curso.

· Estar exentos da realización dos módulos transversais nos casos e condicións establecidos.

Entre os teus deberes están os seguintes:

· No momento da realización da proba e cando se trate de cursos de especialidades formativas correspondentes a novos certificados de profesionalidade de nivel 2 e 3, os alumnos e alumnas terán a obriga de presentar copia da documentación acreditativa dos requisitos de acceso para poder participar no curso.

· Facilitar, dentro dos 10 primeiros días lectivos, toda a documentación que lles sexa solicitada pola entidade impartidora e responsabilizarse da súa veracidade. No seu caso, debe presentar a documentación acreditativa para a exención do módulo de prácticas profesionais non laborais regulado no correspondente certificado profesional.

· Participar no desenvolvemento das clases.

· Utilizar correctamente a maquinaria e demais medios e instrumental que se poñan á súa disposición.

· Non asistir, en ningún caso, a outro curso simultaneamente que estea incluído na programación de formación profesional para o emprego financiada con fondos públicos.

· Non causar baixa nun curso para acceder a outro dentro da programación de formación profesional para o emprego da Consellería de Economía, Emprego e Industria, salvo que, por causas excepcionais debidamente xustificadas, o/a alumno/a obteña, logo da súa solicitude, autorización do/a xefe/a territorial.

· Asistir diariamente ao curso e respectar os horarios de entrada, saída e descanso, así como seguir con aproveitamento o curso, asinar os controis de asistencia,rexistrar a súa entrada e saída ao curso no sistema de control biométrico, estando sometido ao réxime  de exclusión e de perda das posibles axudas económicas conforme ao art. 32º da orde de convocatoria.

· Presentar no centro colaborador os xustificantes das súas faltas de asistencia mediante documentos ou calquera outro medio que acredite, de modo que faga fe, o motivo da non asistencia no prazo de 3 días hábiles desde que se produzan. Se non se presentan nese prazo, a falta será considerada sen xustificar.

· Non realizar de novo calquera módulo transversal da Dirección Xeral de Emprego e Formación cando conste na aplicación informática SIFO ou, de non constar, o xustifiquen documentalmente.

· Non realizar de novo os módulos formativos integrantes dunha especialidade formativa vencellada a un novo certificado de profesionalidade que xa tivesen cursados con aproveitamento.

Certificación

Á finalización destes módulos transversais terás finalizado o curso. Sempre que o superes con avaliación positiva de acordo aos criterios de avaliación establecidos, recibirás un diploma expedido pola Xunta de Galicia onde se indicará a denominación da acción formativa, as datas nas que a o realizaches e os contidos e duración dos módulos formativos e unidades formativas do Certificado de Profesionalidade máis os módulos transversais.

Guía didáctica dos módulos transversais


FCOXXX05 Formación para a Igualdade e FCOO03 Inserción laboral, sensibilización medioambiental e na igualdade de xénero

